
চাংপেযগৌরার্ধশরীরকাযৈ
কর্পূরগৌরার্ধশরীরকায  ।
ধম্মিল্লকাযৈ  চ  জটাধরায
নমঃ  শিবাযৈ  চ  নমঃ  শিবায  ॥  1 ॥

কস্তূরিকাকুংকুমচর্চিতাযৈ
চিতারজঃপুংজ  বিচর্চিতায  ।
কৃতস্মরাযৈ  বিকৃতস্মরায
নমঃ  শিবাযৈ  চ  নমঃ  শিবায  ॥  2 ॥

ঝণত্ক্বণত্কংকণনূপুরাযৈ
পাদাব্জরাজত্ফণিনূপুরায  ।
হেমাংগদাযৈ  ভুজগাংগদায
নমঃ  শিবাযৈ  চ  নমঃ  শিবায  ॥  3 ॥

বিশালনীলোত্পললোচনাযৈ
বিকাসিপংকেরুহলোচনায  ।
সমেক্ষণাযৈ  বিষমেক্ষণায
নমঃ  শিবাযৈ  চ  নমঃ  শিবায  ॥  4 ॥

মংদারমালাকলিতালকাযৈ
কপালমালাংকিতকংধরায  ।
দিব্যাংবরাযৈ  চ  দিগংবরায
নমঃ  শিবাযৈ  চ  নমঃ  শিবায  ॥  5 ॥

অংভোধরশ্যামলকুংতলাযৈ
তটিত্প্রভাতাম্রজটাধরায  ।
নিরীশ্বরাযৈ  নিখিলেশ্বরায
নমঃ  শিবাযৈ  চ  নমঃ  শিবায  ॥  6 ॥

প্রপংচসৃষ্ট্যুন্মুখলাস্যকাযৈ
সমস্তসংহারকতাংডবায  ।
জগজ্জনন্যৈ  জগদেকপিত্রে
নমঃ  শিবাযৈ  চ  নমঃ  শিবায  ॥  7 ॥

প্রদীপ্তরত্নোজ্জ্বলকুংডলাযৈ
স্ফুরন্মহাপন্নগভূষণায  ।



শিবান্বিতাযৈ  চ  শিবান্বিতায
নমঃ  শিবাযৈ  চ  নমঃ  শিবায  ॥  8 ॥

এতত্পঠেদষ্টকমিষ্টদং  যো
ভক্ত্যা  স  মান্যো  ভুবি  দীর্ঘজীবী  ।
প্রাপ্নোতি  সৌভাগ্যমনংতকালং
ভূযাত্সদা  তস্য  সমস্তসিদ্ধিঃ  ॥  9 ॥

